325 sena tal-Kwadru storiku

tal-Madonna tal- Lunzjata
jikteb Joseph C. Camilleri

II-kult tal-Madonna tal-Lunzjata hu manifestat {'diversi kappelli, knejjes u xoghlijiet ta” I-arti.
Insibu diversi artisti Maltin u barranin li hadmu dan is-suggett biex isebbhu artali. Wiehed minnhom
kien Stefano Erardi. Jekk wiehed izur il-knisja tal-Karmnu fl-Imdina isib kwadru kbir b’dan is-
suggett. Din is-sena qed infakkru t-325 sena tal-kwadru tal-Lunzjata, kwadru li ghandu rabtiet
mill-qrib ma’ l-istorja Nazzjonali.

L-Origini

Ghaliex artal tal-Lunzjata fi knisja maghrufa bhala tal-Karmnu ? L-ewwel knisja u kunvent tal-
patrijiet tal-Karmnu kienet fl-inhawi tar-Rabat. Din kienet iddedikata lill-Madonna tal-Lunzjata.
Izda l-patrijiet ma tantx kienu ghal qalbhom f'dan il-post. II-knisja taghhom ma kienetx fil-qalba
u ghalhekk ftit nies kienu jmorru hemm. Darba wahda talbu ghall-permessi mehtiega. Kien fis-
sena 1659 meta talbu l-permess tal-Gran Mastru De Redin u ta’ I-Isqof Balaguer biex jidhlu fI-
Imdina. Ghall-ewwel hadu f'idejhom il-knisja maghrufa bhala Tar-Rocca. Maz-zmien, is-servizzi
bdew jinzlu tajjeb man-nies tal-post u ghalhekk ghamlu l-qalb u akkwistaw bi¢ca art u bnew sew
kunvent u knisja. Il-poplu bdew isibuhom bhala tal-Karmnu. Meta gew biex jiddedikaw din il-
knisja, l-patrijiet riedu l-istess titular li kellhom fir-Rabat - dak tal-Madonna tal-Lunzjata.

Kummissjoni

Il-patrijiet kienu qabbdu lill-artist Stefano Erardi biex johloq il-misterju tat-Thabbira ta’ I-Anglu
Gabrijiel lil Sidtna Marija. Dan ix-xoghol sar aktarx fil-Belt Valletta u wara ngarr bil-kwarni¢ b’
kollox. Biex ingarr qabbdu 4 irgiel li bejniethom hadu s-somma ta’ 12-il tari’. Qabel gabu l-inkwadru
kienu lestew il-propettiva tal-kor. Il-kwarni¢ qam ugqija u zewg tari’, waqt li l-induratura tieghu
qamet uqitejn u 12-il tari’. Ta’ idu l-artist ha erbghin ugija. din kienet somma kbira ghal dawk iz-
zminijiet. Il-hlas sar fil-lejliet il-jum imqgaddes tal-Milied u tnizzel fil-ktieb Lib. Esito fuq pagna
39. Ta’ min jghid li dan l-inkwadru hu gholi 316 cm, u ghandu wiesgha ta” 226 cm. Il-festa ta’ 1-
inawgurazzjoni saret propju fil-lejl tal-Milied. Ghaliex ~ Bejn il-Milied u I-Lunzjata hemm
kunnizzjoni kbira. It-Thabbira waslet ghat-twelid. Din kienet il-bidu tas-salvazzjoni taghna.

Deskrizzjoni

Din il-pittura fiha 13-il figura. Dawn huma I-Missier Etern, l-Ispirtu s-Santu, il-Madonna, I-Anglu
Gabrijiel u disa’ angli. Fil-parti ta’ fuq hemm il-figura tal-Missier Etern. Il-harsa tieghu tinsab
mixhuta lejn il-Madonna. Donnu jrid jisma’ I-kliem li kien ghaddej bejn I-Anglu u 1-Madonna.
Madwar il-figura tal-Missier Etern hemm disa” angli zghar. Il-wi¢¢ ta” dawn l-angli hu wiehed
ferriehi. Il-harsa taghhom hija lejn il-Madonna. Taht il-figura tal-Missier Etern hemm il-figura ta’
l-Ispirtu s-Santu. Din ghandha I-figura ta” hamiema. Mill-mungqar ta’ dan l-ghasfur hemm hiereg
ragg dawl li jasal fuq ir-ras tal-Madonna.

Fug ix-xellug hemm il-figura ta’ Gabrijiel. F’idu x-xellugija ged juri I-Ispirtu s-Santu. Fl-id il-leminija,
I-Anglu Gabrijel ged izomm il-gilju. ll-libsa tieghu hija bajda u xaghru huwa nnuklat.
Is-sandli tieghu jibqa’ tiela sa taht il-libsa. L-Anglu jidher qed ihares lejn il-Madonna.
Il-harsa tieghu hija wahda ta’ qima u ta” reverenza. Qed jistenna t-twegiba tal-Madonna.

[I-Madonna hija I-qalba tal-pittura. Hi tinsab gharkubtejha fuq ginokkjatur. Darha hu lejn l-anglu,
izda rasha hija ftit imdawra lejh. Il-harsa taghha hija wahda ta” xebba umli. Ix-xaghar taghha hu
moghtti b’velu abjad li jibqa” niezel madwar ghonga. II-mantell taghha hu ta” lewn blu u dan
jghatti xi ftit il-libsa hamra li ghandha. Fl-id il-lemminja ghandha ktieb. F'dan il-ktieb hemm is-
saba tal-werrej. Din il-mossa tfisser li -Madonna ma tridx titlef il-post ta’ fejn kienet qed taqra
qabel il-wasla ta’ I-Anglu Gabrijiel. L-id ix-xellugija tinsab ftit ‘1 isfel minn ghonga. Din qed taghti

l-idea li hija xebba serja u tal-gabra ghall-ahhar.

F'nofs il-kwadru hemm gallerija. Din ghandha l-balavostri. Mill-fetha tal-gallerija tidher xena ta’
paesagg. F'dan il-paesagg, li hu tipiku Taljan, jidhru ftit bhali kieku t-thabbira ta’ l-Anglu Gabrijel
saret f'post Taljan u mhux fil-Palestina.

Mal-genb ta’ dan ix-xoghol poggew zew§ xeni marbutin mal-grajja tal-salvazzjoni taghna. Dawn
juru t-Twelid tal-Bambin Gesti u l-iehor it-Tlieta Slaten Magi jew 1-Epifanija. Dawn saru mill-pittur
Felice de Balsano fis-sena 1737. Qabel dawn il-kwadri kien hemm erba’ xoghlijiet artistici - tnejn
fuq kull naha. Dawn kienu juru lil Sant Elija, San Elizew, San Gwann Battita u santa Rosalia. Dawn
kienu rigal tal-Majjistru Patri gio Battista Borgia.

Storja

Malta ghaddiet minn diversi grajjiet. Ftit huma drammatici, izda mill-hakma tal-Francizi, dan I-
inkwadru kellu sehem kbir f'din il-grajja. Bhala tifkira ta’ dawn il-jiem koroh fl-istorja nazzjonali,
l-pittura tal-Madonna tal-Lunzjata ghandha ¢ertu hsarat, 1i minkejja diversi restawrazzjonijiet
xorta wahda jidhru. F'Gunju tas-sena 1798 waslet il-qawwa Franciza. dahal Malta 1-General
Napuljun Bonaparte. Il-poter Malti halla 1-id tal-Gran Mastru Hompesh u gie {'idejn il-Francizi.
Xahar wara, xi suldati Fran¢izi Zaru l-Imdina. dan sehh fis-17 ta’ Lulju. II-knisja tal-Madonna tal-
Karmnu kienet ghada mzejna bid-deheb u I-fidda taghha. Il-hitan taghha kienu mzejna bid-
damask.

Il-pittura tal-Madonna tal-Lunzjata kienet imzejna bil-kuruna tal-fidda li kienet indurata bid-
deheb u barbazzal tad-deheb imdawwar b’gawhar zghir, il-kuruna giet moghtija mill-patri Bert
Ciappara. Dan kien Karmelitan. Dan il-barbazzal kien rigal ta’ Roza Galea Bonnici. F'widnejha
kellha par imsielet. Is-suldati Fran¢izi riedu dan it-tezor tal-Madonna u ghalhekk gqa¢¢tuh minn
mal-kwadru u b’hekk saret dik il-hsara li tissewwa kemm tissewwa, tibqa’ tidher. B’hekk dan il-
kwadru ghandu valur storiku. Hu xiedha ta” dawk iz-zminijiet koroh li ghaddiet minnu I-Imdina
u l-bgija ta” Malta. Wara I-hakma tal-Francizi, I-patrijiet regghu lura fil-kunvent. Xi persuni devoti
irregalaw tliet kuruni. Wahda minnhom kienet ghall-kwadru tal-Lunzjata. Dawn il-kuruni gew
indurati bid-deheb u I-flus - 20 skud - harighom Guze Abela, bniedem negozjant li kellu xi mhazen.

Restawrazzjoni

II-kwadru ra xi restawrazzjoni matul iz-zminijiet. Bhal fil-kaz tax-xoghol li kien ghamel Antonio
Portelli fis-sena 1802 - mitt sena ilu. Fit-18 ta” Dicembru 1982, il- patrijiet kienu semmew il-htiega
1i dan ix-xoghol jigi restawrat. Gabu bniedem espert biex jaghti I-opinjoni tieghu. Fit-22 ta’ Jannar
1983, il-patrijiet iddec¢idew li dan ix-xoghol kellu jsir minn George Farrugia. dan hu minn Hal
Qormi. Ix-xoghol sar fis-sala tal-Kunvent tal-patrijiet. Fil-25 ta’ Marzu, filjum liturgiku tal-Lunzjata,
x-xoghol kien tlesta. Ta” min jghid li dan ix-xoghol halla l-hitan tal-knisja tal-Madonna tal-Karmnu
' Settembru 1983, biex jiehu sehem { wirja marjana b’okkazjoni tal-Kungressi li kienu ser isiru
f'Malta. Il-wirja saret fil-Muzew tal-Katidral ta” I-Imdina. ~

Kritika

Patri Patrick G Abela jghid hekk fuq dan ix-xoghol ta’ Stefano Erardi. L-artist . . . . inqeda b’kuluri
vivadi u fuq kollox irnexxielu li jnissel fil-qlub ta’ dawk li jharsu lejh, sentimenti ta” gima u
devozzjoni. Dominic Cutajar jghid hekk fuq dan l-inkwadru. The composition can be seen to be
a jig-saw of elements derived from the 16 th and 17 th prints, among other sources . . . . The entire
composition is cleverly held together by a careful and sensitive modulation of colours and tones
without which the artful jig-saw might well fall apart.

